ԱՄՓՈՓԱԹԵՐԹ
«ՌԱԶՄԱՎԱՐԱԿԱՆ  ԷԿՈԼՈԳԻԱԿԱՆ ԳՆԱՀԱՏՄԱՆ ԿԱՐԳԻ և ՌԱԶՄԱՎԱՐԱԿԱՆ ԷԿՈԼՈԳԻԱԿԱՆ ԳՆԱՀԱՏՄԱՆ ՀԱՇՎԵՏՎՈՒԹՅԱՆԸ ՆԵՐԿԱՅԱՑՎՈՂ ՊԱՀԱՆՋՆԵՐԸ  ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿԻ,  ԻՐԱՎԱԲԱՆԱԿԱՆ, ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ
ՎԱՐՉՈՒԹՅՈՒՆՆԵՐԻ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1․ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	05.12.2023թ.

	
	N 02/12.23/41248

	Նախագծի հավելված N 1-ի 4-րդ կետի համաձայն՝ ՀՀ օրենքներով կամ պետական կամ տեղական ինքնակառավարման մարմինների այլ իրավական ակտերով հաստատվող շրջակա միջավայրի վրա հնարավոր ազդեցություն ունեցող այն ծրագրերը կամ դրանց փոփոխությունը, որոնք ներառում են Օրենքի 12-րդ հոդվածում թվարկված գործունեության միայն մեկ տեսակ, ենթակա չեն ՌԷԳ-ի, մինչդեռ՝ «Շրջակա միջավայրի վրա ազդեցության գնահատման և փորձաքննության մասին» օրենքի 21-րդ հոդվածի 4-րդ մասով հստակ նշված են այն փաստաթղթերի նախագծերը, որոնք ենթակա չեն ՌԷԳ-ի: 
	Ընդունվել է
Նախագծի  Հավելված 1-ից կետը հանվել է  

	2. ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ
	

	
	

	Նախագծի Հավելված N 1-ով հաստատվող կարգի 4-րդ կետով սահմանվում է դրույթ առ այն, որ ՀՀ օրենքներով կամ պետական կամ տեղական ինքնակառավարման մարմինների այլ իրավական ակտերով հաստատվող շրջակա միջավայրի վրա հնարավոր ազդեցություն ունեցող այն ծրագրերը կամ դրանց փոփոխությունը, որոնք ներառում են «Շրջակա միջավայրի վրա ազդեցության գնահատման և փորձաքննության մասին» օրենքի /այսուհետ՝ Օրենք/ 12-րդ հոդվածում թվարկված գործունեության միայն մեկ տեսակ, ենթակա չեն ՌԷԳ-ի։
Վերոգրյալի վերաբերյալ հարկ է նշել, որ գործող Օրենքի 21-րդ հոդվածով սահմանված են ՌԷԳ-ի ենթակա հիմնադրույթային փաստաթղթերի տեսակները, մասնավորապես՝ ամրագրված է, որ ՌԷԳ-ի ենթակա են սոցիալ-տնտեսական զարգացման, էներգետիկայի, քաղաքաշինության, տրանսպորտի, կապի, գյուղատնտեսության, զբոսաշրջության, տարածքային զարգացման, ընդերքօգտագործման, արդյունաբերական ճյուղերի, ռեկրեացիայի, անտառատնտեսության, ձկնաբուծության, թափոնների գործածության, ջրային տնտեսության բնագավառներին վերաբերող հիմնադրույթային փաստաթղթերի նախագծերը, որոնք Օրենքի 12-րդ հոդվածում թվարկված նախատեսվող գործունեությունների տեսակների կամ «Անդրսահմանային ենթատեքստում շրջակա միջավայրի վրա ազդեցության գնահատման մասին» կոնվենցիայի ռազմավարական էկոլոգիական գնահատման արձանագրության 1-ին և 2-րդ հավելվածներով սահմանված նախագծերի իրականացման հիմքեր են պարունակում: Վերոգրյալից զատ նույն հոդվածի 4-րդ մասով սահմանված է, որ ՌԷԳ-ի և փորձաքննության ենթակա չեն միայն պետական անվտանգության ապահովմանը և արտակարգ իրավիճակներին վերաբերող հիմնադրույթային փաստաթղթերի նախագծերը:
Ըստ այդմ, Նախագծի Հավելված N 1-ով հաստատվող կարգի 4-րդ կետով սահմանվող դրույթը, ըստ էության, հակասում է գործող օրենքով սահմանված կարգավորումներին, ուստի կարծում ենք, որ անհրաժեշտության պարագայում, առաջարկվող կարգավորումը պետք է սահմանվի օրենքով՝ հնարավոր հակասությունից և տարընթերցումից խուսափելու նպատակով։ 		

	Ընդունվել է
Նախագծի  Հավելված 1-ից կետը հանվել է  

	3. ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ
ՎԱՐՉՈՒԹՅՈՒՆ
	

	
	

	1. Հստակեցման կարիք ունի Նախագծի հավելված N 1-ի (այսուհետ՝ Հավելված 1) 2-րդ կետով առաջարկվող դրույթը, քանի որ հասկանալի չէ, թե ի՞նչ ռազմավարական էկոլոգիական գնահատման (այսուհետ՝ ՌԷԳ) «գործընթացի» մասին է խոսքը և ի՞նչ ընթացակարգով է սահմանված, որ տվյալ գործընթացը կարող է իրականացվել միայն համապատասխան լիցենզիա ունենալու դեպքում կամ համապատասխան լիցենզիա ունեցող անհատ ձեռնարկատիրոջ կամ իրավաբանական անձի միջոցով: 
Միաժամանակ՝ հասկանալի չէ, թե նշյալ կետում ի՞նչ «կարգի» մասին է խոսքը: 

	Ընդունվել է
Նախագծի Հավելված 1—ի 
2-րդ կետը խմբագրվել է

	2․ Հավելված 1-ի 4-րդ կետով ներկայացված կարգավորումն անհրաժեշտ է համապատասխանեցնել «Շրջակա միջավայրի վրա ազդեցության գնահատման և փորձաքննության մասին» օրենքի (այսուհետ՝ Օրենք) օրենքի 21-րդ հոդվածի 4-րդ մասի  դրույթներին՝ հակասություններից խուսափելու համար:

	Ընդունվել է
Նախագծի  Հավելված 1-ից կետը հանվել է  

	3․Խմբագրման կարիք ունի Հավելված 1-ի 5-րդ կետը:

	Չի ընդունվել
Նախագծի Հավելված 1-ի 4-րդ կետի ձևակերպումները  բխում են Օրենքի 22-րդ հոդվածի պահանջներից

	4․ Անհրաժեշտ է պարզաբանել, թե ի՞նչ «ընդգրկման շրջանակի» մասին է խոսքը Հավելված 1-ի 6-րդ կետում:
	Ընդունվել է
Նախագծի Հավելված 1—ի 
5-րդ կետը խմբագրվել է հիմք ընդունելով ՌԷԳ արձանագրության 3-րդ հավելվածի պահանջները

	5․ Հստակեցման և խմբագրման կարիք ունի Հավելված 1-ի 7-րդ կետը, մասնավորապես՝ հասկանալի չէ, թե ի՞նչ «որոշման խնդիրների» մասին է խոսքը, ինչպես նաև ի՞նչ «մասշտաբների վերհանման», «այլընտրանքների որոշելու», «շրջակա միջավայրի վիճակի» մասին է խոսքը նշյալ կետի 1-ին, 2-րդ և 4-րդ ենթակետերում:
	Ընդունվել է
Նախագծի Հավելված 1—ի 
5-րդ կետը խմբագրվել է հիմք ընդունելով ՌԷԳ արձանագրության 3-րդ հավելվածի պահանջները

	6․ Հստակեցման և խմբագրման կարիք ունի Հավելված 1-ի 8-րդ կետը, քանի որ հասկանալի չէ, թե ի՞նչ «չափանիշների» մասին է խոսքը՝ հաշվի առնելով նշյալ կետի բովանդակությունը: Բացի այդ, հասկանալի չէ, թե ի՞նչ «հիմնավորումների», «սահմանած հիմքերի», «փաստաթղթերի ազդեցության», «հակադարձ լինելու» մասին է խոսքը նույն կետի 1-ին, 2-րդ, 3-րդ և 4-րդ ենթակետերում: Միաժամանակ՝ առաջարկում ենք խմբագրել 8-րդ կետի համապատասխան ենթակատերը՝ անհարկի բովանդակային կրկնություններից խուսափելու համար:
	Ընդունվել է
Նախագծի Հավելված 1—ի 
6-րդ կետը խմբագրվել է

	7․ Անհրաժեշտ է հիմնավորել Հավելված 1-ի 10-րդ կետով առաջարկվող կարգավորումը, քանի որ պարզ չէ, թե արդյո՞ք  բոլոր առաջարկությունները, դիտողությունները և կարծիքները պարտադիր պետք է հաշվի առնվեն:
	Ընդունվել է
Նախագծի Հավելված 1—ի 
9-րդ կետը խմբագրվել է

	8․ Հստակեցման և/կամ խմբագրման կարիք ունի Հավելված 1-ի 11-րդ կետը:
	Ընդունվել է
Նախագծի Հավելված 1-ից կետը հանվել է

	9․ Անհրաժեշտ է հստակեցնել և/կամ խմբագրել Հավելված 1-ի 13-րդ կետը, քանի որ պարզ չէ թե ի՞նչ «սահմանված կարգի» մասին է խոսքը:
	Ընդունվել է մասամբ
Նախագծի Հավելված 1—ի 
10-րդ կետը խմբագրվել է

	10․ Անհրաժեշտ է բովանդակային առումով պարզաբանել և խմբագրել Հավելված 1-ի V գլխով ներկայացված կարգավորումը, այդ թվում՝ վերջինիս մոնիթորինգի և հետնախագծային վերլուծությանը վերաբերող դրույթները՝ վերջիններիս համար սահմանելով հստակ և չափելի չափորոշիչներ:   

	Ընդունվել է 
Նախագծի Հավելված 1—ի 
9-րդ մասը խմբագրվել է

	11․ Անհրաժեշտ է խմբագրել Հավելված 1-ի 14-րդ կետում տեղ գտած «փաստաթղթի իրականացման» եզրույթը:
	Ընդունվել է
Նախագծի Հավելված 1—ի 
11-րդ կետը համապատասխանեցվել է օրենքի 4-րդ կետին

	12․ Լրացուցիչ հստակեցման կարիք ունի Հավելված 1-ի 15-րդ կետում ներկայացված դրույթը, քանի որ պարզ չէ, թե նախաձեռնողի կայքի բացակայության պարագայում ի՞նչ ընթացակարգ է գործելու, արդյո՞ք բացակայում է լիազոր մարմնին համապատասխան ծրագրի վերաբերյալ տեղեկատվություն տրամադրելու անհրաժեշտությունը, ի՞նչ ժամկետներում և ընթացակարգով պետք է իրականացվի անհրաժեշտ վերլուծությունների և դրանց արդյունքների հրապարակման գործընթացը (հաշվի առնելով նաև Հավելված 1-ի 17-րդ կետը), ինչպես նաև ո՞ւմ կողմից և ի՞նչ ընթացակարգով է տեղի ունենալու վերջինիս նկատմամբ վերահսկողությունը:
	Ընդունվել է
Նախագծի Հավելված 1-ի 11-րդ և 12-րդ կետերը խմբագրվել է 

	13․Անհրաժեշտ է մանրամասն հստակեցնել և խմբագրել Նախագծի հավելված N 2-ի (այսուհետ՝ Հավելված 2) 2-րդ կետը՝ անհարկի և խնդրահարույց տարընկալումներից խուսափելու համար:
	Չի ընդնվել 
Նախագծի Հավելված 2-ի 2-րդ կետը համապատասխանում է ՌԷԳ արձանագրության 7-րդ հոդվածի  պահանջներին 


	14․ Պարզաբանման և/կամ խմբագրման կարիք ունի Հավելված 2-ի 3-րդ կետի 3-րդ ենթակետը (միաժամանակ քննարկման առարկա դարձնելով նաև սոցիալական բաղադրիչի ներառման անհրաժեշտության հարցը Նախագծի մյուս համապատասխան կետերում):
	Ընդունվել է 
Նախագծի Հավելված 2-ի 3-րդ  կետը խմբագրվել է և  ներառվել են սոցիալական գործոնների ազդեցությունները, 

	15․ Անհրաժեշտ է լրացուցիչ հիմնավորել և խմբագրել Հավելված 2-ի 3-րդ կետի 4-րդ ենթակետով առաջարկվող կարգավորումը, քանի որ հասկանալի չէ, թե ինչո՞ւ է նախաձեռնողի համար, որպես պարտավորություն, սահմանվում շրջակա միջավայրի և բնակչության առողջության հավանական փոփոխությունների միտումների վերաբերյալ տեղեկատվության ներկայացումը:

	Ընդունվել է
Նախագծի Հավելված 2-ի 3-րդ կետը 
խմբագրվել է

	16․ Հստակեցման կարիք ունի Հավելված 2-ի 3-րդ կետի 9-րդ ենթակետում տեղ գտած և վերլուծության ծրագրին վերաբերող դրույթը: Առաջարկում ենք քննարկել վերջինիս կազմման, ներկայացման միասնական ձևաչափի մշակման և ներդրման նպատակահարմարության հարց(եր)ը:

	Չի ընդունվել
[bookmark: _GoBack]0րենքի 9-րդ հոդվածի 1-ին կետի 2-րդ ենթակետի համաձայն հաստավելու են  ՌԷԳ և ՇՄԱԳ ուղեցույցները, որի շրջանակներում կհաստատվեն նաև մշտադիտարկման   և հետնախագծային վերլուծության ծրագրի կազմման միասնական ձևաչափերը

	17․Անհրաժեշտ է վերախմբագրել և հստակեցնել Հավելված 2-ի 3-րդ կետի 10-րդ ենթակետը, ինչպես անհարկի կրկնություններից, այնպես էլ՝ բովանդակային տարընկալումներից խուսափելու համար:

	Ընդունվել է
Նախագծի Հավելված 2-ի 3-րդ կետը 
խմբագրվել է

	18․Խմբագրման կարիք ունի Հավելված 2-ի 3-րդ կետի 12-րդ ենթակետը:

	Ընդունվել է
Նախագծի Հավելված 2-ի 3-րդ կետը 
խմբագրվել է

	19․Լրացուցիչ պարզաբանման կարիք ունի Հավելված 2-ի 3-րդ կետի 13-րդ ենթակետը, քանի որ հասկանալի չէ, թե ի՞նչ «ոչ տեխնիկական» նկարագրի մասին է խոսքը՝ հաշվի առնելով, որ Նախագծի բովանդակությամբ, ըստ էության, հստակ որևէ տեխնիկական նկարագրի վերաբերյալ կարգավորումներ առկա չեն:

	Ընդունվել է
Նախագծի Հավելված 2-ի 3-րդ կետը 
խմբագրվել է

	20․Անհրաժեշտ է Նախագիծը խմբագրել՝ համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 10-րդ մասի պահանջներին:

	Ընդունվել է
Նախագիծը 
խմբագրվել է



